Sabina Puértolas  

soprano

É unha das máis importantes sopranos españolas do momento. Despois de rematar os seus estudos na Academia Chiggiana de Siena e na Academia Verdiana de Busseto, gañou os concursos Ricardo Zandonai en Rovereto, Concurso nacional de novos interpretes de Xuventudes Musicais, Luis Mariano de Irún, Julián Gayarre en Pamplona e, máis tarde, Francisca Quart de Palma de Mallorca e Manuel Ausensi en Barcelona.
Debutou na Scala de Milán cantando Oscar de Un ballo in maschera de Verdi dirixida por Riccardo Muti. Coa mesma compañía da Scala cantou Rigoletto de Verdi no Teatro de Belgrado baixo a dirección de Stefano Montanari e organizado pola embaixada italiana en Iugoslavia. A partir deste momento, desenvolve unha intensa carreira cantando en Bilbao (As vodas de Fígaro e Werther), no Teatro Campoamor de Oviedo (La Rondine, un papel que tamén cantou coa Orquestra da Radio Holandesa dirixida por Miguel Ángel Gómez Martínez), na Ópera de Washington (o papel da Duquesa Carolina en Luisa Fernanda xunto a Plácido Domingo), na Ópera Nacional de Toulouse (La clemenza di Tito e L´incoronazione di Poppea), Nantes e Angers (Gilda de Rigoletto), Teatro Real de Madrid (Ariodante de Haendel dirixida por Christophe Rousset e Un ballo in maschera), a Arena de Verona (Musetta de La Bohème), Pamplona (Os pescadores de perlas), Xerez (A filla do reximento), Teatro da Zarzuela de Madrid (La Generala), Xixón (Carmen), Rótterdam e París (Stabat Mater de Pergolesi), etc.

Na tempada 2009-2010 cantou La Gran Vía… esquina a Chueca no Teatro da Zarzuela, La Bohème e As vodas de Fígaro no Auditorio Baluarte de Pamplona, A sonámbula en Valladolid, O barbeiro de Sevilla en Lausanne, Stabat Mater de Pergolesi en Saint-Denis xunto á mezzosoprano Vivica Genaux, La del manojo de rosas en Oviedo dirixida por Emilio Sagi, Falstaff en Liexa xunto a Ruggero Raimondi, Carmen en Murcia, Il Farnace no Teatro an der Wien (Viena), La Calisto no Teatro dos Campos Elíseos, Rigoletto no Teatro Argentino de La Plata, L'incoronazione di Poppea en Bilbao e Oviedo nunha nova produción de Emilio Sagi, La Bohème no Gran Teatro de Córdoba e ofreceu concertos con José Carreras en Taormina, Tesalónica, Monterrey, México, Scala de Milán e Palau de Barcelona.

Entre os seus próximos compromisos cómpre salientar un concerto de zarzuela no Megaron Concert Hall de Atenas e La del manojo de rosas en Oviedo e Bilbao no 2011, L'incoronazione di Poppea en Xerez e Valladolid e A sonámbula no Teatro Argentino de La Plata no 2010 ou, no 2013, La Rondine no Covent Garden londinense. Gravou Ariodante de Haendel dirixida por Alan Curtis para Emi/Virgin e fará unha xira con esta ópera cantando en Baden Baden, París (Teatro dos Campos Elíseos), Londres (Barbican), Madrid, Valencia, Milán, Bucarest, Viterbo, Oslo, Ámsterdam, Viena, etc.

